
Dikjarazzjoni bil-miktub dwar l-identifikazzjoni elettronika tan-ngħaġ (EID)

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi r-regolament dwar l-identifikazzjoni elettronika tan-ngħaġ daħal fis-seħħ fl-1 ta' 
Jannar 2010,

B. billi l-bdiewa jeħtieġu jiksbu preċiżjoni ta' 100% fuq il-movimenti kollha tan-ngħaġ,

C. billi minħabba teknoloġija difettuża u diffikultajiet prattiċi ħafna drabi huwa impossibbli 
għal bosta bdiewa li jiksbu preċiżjoni ta' 100%,

D. billi bosta bdiewa qed jaffaċċjaw pieni finanzjarji għax jiksru regolamenti ta' 
kundizzjonalità, mhux għax ħtija tagħhom iżda sempliċiment minħabba li t-teknoloġija 
mhix affidabbli,

E. billi fil-proposta tagħha dwar l-EID għall-bovini, il-Kummissjoni tirrikonoxxi li huwa 
potenzjalment possibbli għall-EID li ma tkunx preċiża,

F. billi l-ħtieġa li jinżamm rekord tal-movimenti tan-ngħaġ b'mod individwali mill-1 ta' 
Jannar 2012 tista' tirriżulta f'problemi għall-benessri tal-annimali u piż amministrattiv 
sproporzjonat,

1. Jitlob lill-Kummissjoni tirrevedi l-implimentazzjoni tar-regolament sabiex tawtorizza xi 
livell ta' tolleranza, li jirriffletti n-nuqqas ta' affidabilità tat-teknoloġija attwalment 
disponibbli għall-qari tal-movimenti tan-ngħaġ;

2. Jitlob lill-Kummissjoni biex tagħti deroga sal-2016 għaż-żamma tar-rekords tal-movimenti 
individwali għall-merħla ngħaġ kollha;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni.


